
MESSAGG LILL-E.T. MONS. ISQOF GIOVANNI CEFAI
MSSP FL-OKKAZJONI TAL-ORDINAZZJONI EPISKOPALI
TIEGHU

Fl-okkazjoni tal-Konsagrazzjoni Episkopali tal-Isqof Ghawdxi Mons. Giovanni Cefai MssP
illum fI-10.00am (5.00pm, hin ta’ Malta) fil-Katidral ta’ Arequipa, il-Peru, I-E.T. Mons.
Mario Grech, Isqof ta’ Ghawdex, baghatlu dan il-Messagg ta’ Awguri biex jingara waqt il-
Quddiesa tal-Ordinazzjoni:

Bhal kull 22 ta’ Gunju, dalghodu I-gniepen tal-knejjes f"Ghawdex daqqew ghalenija biex
ifakkru li 136 sena ilu, mill-Kappella Ta’ Pinu, il-Vergni Mbierka fethet djalogu ta” mhabba
ma’ Karmni Grima u Frangisk Portelli, liema djalogu ghadu ghaddej illum mal-eluf ta’
pellegrini li jterrqu lejn dan is-Santwarju.

Imma dalghodu 1-gniepen tal-knejjes ta’ din id-djocesi ghannew ukoll ghax illum wiched
minn uliedha, int, ghaziz Patri Giovann, ser tir¢ievi 1-Ordinazzjoni Episkopali u hekk
tinghaqad mal-Kullegg tal-Appostli. Ghalina dan huwa motiv ta’ ferh kbir; imma ahna konxji
wkoll i din il-grajja lilna tghabbina bir-responsabbilta li nkomplu nweznuk kif nistghu,
specjalment bit-talb taghna, iktar u iktar meta inti isqof-missjunarju li 1-Knisja sejhitlek biex
tqieghed il-pedament ta’ djocesi gdida.

L-isfidi i ghandek ma humiex Zghar, imma nizgurak mill-esperjenza tieghi: Alla ser jaghtik
il-“grazzja tal-istat” gdid li inti ghandek; din il-verita jien thimtha biss meta garrabtha, u hekk
nawgura lilek.

F’isem il-poplu ta’ Alla f’Ghawdex nifrahlek tassew, u filwaqt li llum nafdak f’dirghajn il-
Madonna Ta’ Pinu, nitolbok taghtina I-barka episkopali tieghek mill-Peru.

Insellem lil hija fl-episkopat I-E.T. Mons. Javier del Rio Alba, Ar¢isqof ta’ Arequipa, lil Patri
Mark Grima MssP, is-Superjur Generali tas-Soc¢jeta Missjunarja ta’ San Pawl, u lill-fogra
kollha li hejjewk ghal din I-ghazla.



